
DAVLAT XUSUSIY 
SHERIKCHILIK 
FAOLIYATINING MENEJMENT 
FUNKSIYALARI TIZIMIDA 
MUVOFIQLASHTIRISHNING 
AHAMIYATI
Suleymanov Farrux Raximjon o‘g‘li
Toshkent davlat iqtisodiyot universiteti xamda Avstryaning Krems AFU 
qo‘shma talim dasturi tayyorov kursi kurs rahbari,
Toshkent davlat iqtisodiyot universiteti mustaqil izlanuvchisi

Annotatsiya: Ushbu maqolada mamlakatimiz iqtisodiyotini rivojlantirishda muhim soha bo‘lgan menejmentning atrof-
licha tahlili berilgan. Bundan tashqari, davlat xususiy sherikchilik faoliyatining menejment funksiyalari bilan integratsiyasi 
hamda undagi ahamiyati borasida so‘z boradi.

Kalit so‘zlar: davlat-xususiy sheriklik, innovatsiya sohasi, innovatsiya strategiyasi, davlat-xususiy sheriklik mexanizmi, 
innovatsiya faoliyatini davlat tomonidan qo‘llab-quvvatlash.
Abstract: This article provides a comprehensive analysis of management, which is an important field in the development 
of our country’s economy. In addition, the integration of public-private partnership activities with management functions 
and their importance are discussed.

Key words: public-private partnership, innovation sector, innovation strategy, public-private partnership mechanism, state 
support for innovation activities.
Аннотация: В данной статье дан комплексный анализ менеджмента, который является важной сферой развития 
экономики нашей страны. Кроме того, обсуждается интеграция деятельности государственно-частного партнер-
ства с функциями управления и их значение.

Ключевые слова: государственно-частное партнерство, инновационный сектор, инновационная стратегия, меха-
низм государственно-частного партнерства, государственная поддержка инновационной деятельности.

K I R I S H
Jahon moliyaviy-iqtisodiy inqirozi sharoitida iqtisodiyotning real sektori korxonalarini qo‘llab-quvvatlash 

bo‘yicha birinchi navbatda ishlab chiqarishni modernizatsiya qilish, kooperatsiya aloqalarini kengaytirish, mus-
tahkam hamkorlikni yo‘lga qo‘yish, mamlakatimizda ishlab chiqilgan mahsulotlarga ichki talabni rag‘batlantirish 
masalalari alohida o‘rin tutadi. Ma’lumki har qanday faoliyat turi menejment asosida quriladi, chunki shu faoli-
yatni amalga oshirishda ko‘zlangan maqsadga erishish, bajariladigan vazifalarni taqsimlash, ijrosini nazorat 
qilish, shuningdek, samaradorlikka erishish uchun shu faoliyatda ishtirok etuvchilar manfaatlarini himoya qilish, 
rag‘batlantirish choratadbirlari menejment jarayonida tashkil etiladi va muvofiqlashtiriladi. Bunda boshqaruvga 
iqtisodiyotda mavjud tizim ham o‘z ta’sirini o‘tkazadi.

Menejment bozor iqtisodiyoti sharoitlarida faoliyat yurituvchi korxona va tashkilotlarni boshqarishning 
vujudga kelgan tizimi sifatida ularning ishlab chiqarish – xo‘jalik faoliyatini samarali rivojlanishi va faoliyat yurit-
ishi uchun zarur sharoitlar yaratilishini ko‘zda tutadi.

M A V Z U G A  O I D  A D A B I Y O T L A R  S H A R H I
Iqtisodchi olim S. N. Voropayevning fikriga ko‘ra menejment- bu cheklangan resurslar sharoitida, berilgan 

maqsadlarga erishish uchun ijtimoiy tizimlar faoliyatini tashkil etish ilmidir1.
Demak, menejment boshqaruv ma’nosini bildirib, u obyektiv iqtisodiy qonunlar hisobiga hamda ularni har 

bir aniq ishlab chiqarishda korxona va tashkilotlarda ishlatilishga qarab asoslanar ekan. Menejment – iqtisodga 

1 Воропаев, С. Н. Менеджмент: учебное пособие / С. Н. Воропаев, В. Д. Ермохин; Между-народная ассоциация “Агрообразо-
вание”. – Москва: КолосС, 2017. – 246 с. 

Staalluqli, bozor munosabatlariga asoslangan alohida boshqaruv turi bo‘lib, u iqtisodiy boshqaruv usullariga 

asoslanib daromad va foyda olishni ko‘zda tutadi.
Akademik S.S. Gulomovning fikriga ko‘ra, menejment o‘zini egiluvchan va uddaburon boshqaruv tizimi deb 

biladi va o‘z vaqgida qayta tuzilish, bozor kon’yukturasi, hamda raqobat kurashini, ijtimoiy taraqqiyot omilini 
ziyraklik bilan seza olish qobiliyatiga ega. Bunda inson harakatlarini tayyorlash, tashkil qilish va to‘g‘ri yo‘lga 
solish haqidagi san’at mujassamdir2.

Iqtisodchi olim O.M.Pardayevning fikriga ko‘ra, menejment – bu boshqaruv, ya’ni resurslarni, odamlarni 
boshqarish, samarali faoliyat olib borish va foyda olishni bilish, uni ko‘paytirish jarayonidir. Boshqaruv – bu 
o‘ziga xos yuksak san’at va mahoratni talab qiluvchi tanlov va shu tanlov asosida qaror qabul qilish va uning 
bajarilishini nazorat qilishdir.

O‘zbek iqtisodchi olimlari N.Q.Yo‘ldoshev, G.E. Zaxidovlarning fikriga ko‘ra, menejmentning paydo bo‘lishi 
quyidagi asosiy sharoitlar bilan bog‘liq:

● mashinali ishlab chiqarishni rivojlanishi, boshqaruvchiga talablarning o‘sishi, mulk egasi va tadbirkorni 
boshqaruvning o‘sib borishga qiyinchiliklarini bartaraf qilishga qodir emasligi;

● bozor subyektlarining katta miqdori vujudga kelishi, hajmi o‘sishi va bozor aloqalari kuchayishi;
● boshqaruvga kasbiy yondashuv zarurligini asoslab beruvchi raqobatni o‘sishi va bozor iqtisodiyoti 

barqarorligi;
● yirik korporatsiyalarning paydo bo‘lishi va shunga ko‘ra faqat xodimlarning maxsus apparati bajarishi 

mumkin boshqaruv ishlari hajmi va murakkabligi ko‘payishi. Xuddi korporatsiyada menejment mulk 
egasi-tadbirkorning o‘zini o‘zi boshqarishidan butunlay ajraladi;

● mulkning aksiyadorlar o‘rtasida jamlanishi natijasida aksiyadorlik sarmoyasini boshqarishning yangi 
vazifalari paydo bo‘ladi;

● tadbirkorlarning sanoat inqilobi davrida yaratilgan texnikaning afzalliklaridan foydalanishga harakat qil-
ishlari;

● ijodiy, qiziquvchan odamlar guruhlarining ishni samarali bajarish usullarini yaratish istagi3.

T A D Q I Q O T  M E T O D O L O G I YA S I
O‘rganish jarayonida mavzu bo‘yicha statistik ma’lumotlar va nazariyalarni o‘rganishda mantiqiy fikrlash, 

ilmiy kuzatish, tizimli yondashuv, statistik usullar qo‘llanildi. Tahlil davomida O‘zbekiston Respublikasi Davlat 
statistika qo‘mitasining statistik ma’lumotlaridan foydalanildi.

T A H L I L  V A  N A T I J A L A R
Insoniyatning paydo bo‘lishi bilan birgalikda boshqaruv faoliyati ham paydo bo‘lgan. U mehnatning taqsim-

lanishi va kooperatsiyalanish jarayonida faoliyatning mustaqil turiga ajralgan. Menedment faoliyati insonlarning 
ijtimoiy ishlab chiqarishdagi faoliyatini tashkil etish va muvofiqlashtirish zarurligi bilan asoslangan bo‘lib, unda 
ulardan biri rahbar, ya’ni boshqaruvchilar, boshqalari esa raxbarlarga bo‘ysinuvchilar, ya’ni boshqariladigan-
lardir.

“Management” inglizcha tilidan olingan bo‘lib, boshqaruvni u yoki bu faoliyat turini tashkil qilish, rahbarlik 
qilish demakdir.

Ingliz tilining “Oksford lug‘ati”da “menejment” atamasining quyidagi to‘rtta tushunchasi berilgan bo‘lib, 
bular:

1. Insonlar bilan muloqot usuli.
2. Boshqaruv san’ati va hokimiyat.
3. Ma’muriy ko‘nikmalar va alohida, o‘ziga xos qobiliyatlar.
4. Ma’muriy birlik, boshqaruv organi.
“Chet el so‘zlari” lug‘atlarida “menejment” atamasi ishlab chiqarishni boshqarish va ishlab chiqarishning 

samaradorligini oshirish maqsadida boshqaruvning shakllari va vositalari, usullari, tamoyillarining jamlanmasini 
muvaffaqiyatli qo‘llash sifatida izohlangan4.

2 S.S. Gulomov Menejment asoslari. “Sharq” nashriyot-matbaa aksiyadorlik kompaniyasi Bosh tahririyati Toshkent – 2002. 13-b.
3 N.Q. Yo‘ldoshev, G.E. Zaxidov Menejment. Darslik, 2018-yil.
4 Мескон М.Х. Основы менеджмента / М.Х.Мескон, М.Альберт, Ф.Хедоури; Пер. с англ. О.И.Медведь. – М.: Вильямс, 2016. – 672 c.

1-rasm: Menejment tushunchasi5

Menejment mohiyati jihatidan boshqaruv jarayonning umumiy sharoitlari ko‘rinishidagi ijtimoiy va ijti-
moiy-iqtisodiy jarayonlarning asosiy funksiyalarini o‘zida aks ettiradi. Boshqaruv funksiyalari boshqaruvning 
aniq maqsadi va vazifalarini, boshqaruv faoliyatini aniqlovchi tur sifatida aniqlanadi. Ya’ni, boshqaruv funksi-
yalari - maxsus usullar va amaliy qobiliyatlar, shuningdek, boshqaruv ishlarini talab qilinadigan sharoitlarda 
tashkil qilishga qaratilgan boshqaruv faoliyatidagi aniq tur. Menejmentning funksiyalari boshqaruv jarayonini, 
boshqaruv faoliyatining ko‘rinishini, boshqaruv tizimining (boshqaruv subyektlari) umumlashgan majburiyatla-
rini o‘zida aks ettiradi.

Ishlab chiqarish korxonalarida qo‘yilgan maqsadlarga erishishga yo‘naltirilgan buyruqlar, topshiriqlar, bosh-
qaruv ta’sirlarini ishlab chiqish boshqaruvning oxirgi natijasi hisoblanadi. Bunda bir ishchi tomonidan bir necha 
funksiyalar va bir necha ishchilar tomonidan bitta funksiya bajarilishi mumkin. Menejmentning har bir funksiyasi 
boshqaruv jarayonidagi aniq sohada harakatlanadi, ish bajaradi, aniq obyekt yoki faoliyat turini boshqarish 
tizimi-yagona boshqaruv sikllari bilan bog‘langan funksiyalarning umumlashgan to‘plamidir.

Menejmentning funksiyalari boshqaruv jarayonini, boshqaruv faoliyatining ko‘rinishini, boshqaruv tizimining 
(boshqaruv subyektlari) umumlashgan majburiyatlarini o‘zida aks ettiradi. Boshqaruvning oxirgi natijasi qo‘yilgan 
maqsadlarga erishishga yo‘naltirilgan buyruqlar, topshiriqlar, boshqaruv ta’sirlarini ishlab chiqish hisoblanadi. 
Bir ishchi bir necha funksiyalarni va bir necha ishchilar bitta funksiyani bajarishi mumkin.

Boshqaruv funksiyalari tayinlanganlik va boshqaruv faoliyati, boshqaruvning o‘zining maqsadi va vazi-
falarini aniqlovchi turi sifatida aniqlanadi. Boshqaruv funksiyalari - maxsus usullar va amaliy qobiliyatlar, shun-
ingdek, ishlarni talab qilinadigan sharoitlarda tashkillashtirishdagi boshqaruv faoliyatidagi aniq tur.

Davlat va biznes manfaatlari to‘qnashuvini yumshatish uchun, DXSHni boshqarish organiga yoki yuridik 
mustaqil tashkilot, yoki o‘z faoliyati jarayonida foyda undirmaydigan notijorat tashkilot statusni berish lozim. 
Milliy darajada DXSHni boshqarish tizimining asosi hukumatning o‘zi aniqlaydigan maxsus yuridik shaxs his-
oblanadi. Davlat boshqaruvining quyi darajalarida (mintaqalarda, provinsiyalarda va munitsipalitetlarda) bosh-
qaruv organi DXSH mintaqaviy (munitsipal) markazi hisoblanadi.

Bugun dunyoda biznes va ilmiy institutlarning ilmiy-amaliy sohada ko‘pchilik uzoq muddatli hamkorlik shak-
llari hamkorlikda tadqiqot o‘tkazishga qaratilgan qo‘shma davlat-xususiy ilmiy-tadqiqot magkazlarini yaratish 
orqali DXSH prinsiplarida faoliyat ko‘rsatadi. Tadqiqot markazlarini yaratish bilan bir qatorda ayrim mamlakatlar 
– Fransiya, Belgiya, Daniya, Niderlandiya, Avstriya, Yangi Zelandiya i Buyuk Britaniya – innovatsion infrastruk-
turani, turli markazlar, universitetlar, korxonalar va uyushmalar tadqiqotchilari ilmiy salohiyatini birlashtirgan 
shahobchalarni rivojlantirish maqsadida DXSHni tashkil etadi. Bunday DXSH bevosita tadqiqot bilan shug‘ul-

5 Ловкова, Е. С. Основы менеджмента [Электронный ресурс] : учеб. по-собие / Е. С. Ловкова ; Владим. гос. ун-т им. А. Г. и Н. 
Г. Столетовых. – Вла-димир : Изд-во ВлГУ, 2020. – 173 с. – ISBN 978-5-9984-1115-1. – Электрон. дан. (4,75 Мб). – 1 электрон. 
опт. диск (CD-ROM). – Систем. требования: Intel от 1,3 ГГц ; Windows XP/7/8/10 ; Adobe Reader ; дисковод CD-ROM. – Загл. с 
титул. экрана.9-стр.

Slanmaydi, lekin innovatsion faoliyatning barcha manfaatdor ishtirokchilari muloqoti uchun maydonchani o‘zida 

ifodalaydi
Mamlakatimizda iqtisodiyotni liberallashtirish bo‘yicha amalga oshirilayotgan chora-tadbirlar va insti-

tutsional islohotlar investitsiya muhitini yaxshilashga, xorijiy va mahalliy investorlar sonining ortib borishiga 
ko‘maklashmoqda.

Shu bilan birga, an’anaviy ravishda davlat tasarrufida va boshqaruvida bo‘lgan iqtisodiyot tarmoqlari va 
ijtimoiy sohada to‘planib qolgan muammo va kamchiliklar davlat-xususiy sheriklik tizimini joriy etishni jadal-
lashtirish yuzasidan muhim choralar ko‘rishni taqozo etmoqda. Ijtimoiy va kommunal sohalar, shaharsozlik va 
obodonlashtirish, yo‘l xo‘jaligi, energetika sohasidagi davlat monopoliyasi tovarlar ishlab chiqarish va xizmat 
ko‘rsatish sifatini, davlat mablag‘laridan foydalanish samaradorligini pasaytirmoqda.

Davlat-xususiy sheriklikni rivojlantirishning tamoyillari, shartlari va yo‘nalishlarini belgilovchi huquqiy va 
institutsional baza, shuningdek, o‘rta va uzoq muddatli istiqbolda budjet tizimiga moliyaviy, texnik va tijorat tav-
akkalchiliklarining ta’sirini baholash mexanizmi ishlab chiqilmagan.

O‘zbekiston Respublikasi Prezidentining 2018-yil 20-oktyabrdagi “Davlat-xususiy sheriklikni rivojlantirish-
ning huquqiy va institutsional bazasini yaratish bo‘yicha birinchi navbatdagi choratadbirlar to‘g‘risida” PQ-3980-
sonli qaroriga muvofiq ijtimoiy ahamiyatga ega bo‘lgan vazifalarni o‘zaro manfaatli sharoitlarda tezkorlik bilan 
hal etish, shuningdek, davlat-xususiy sheriklik tizimini samarali boshqarish va muvofiqlashtirish uchun institut-
sional imkoniyatlar kompleksini yaratish maqsadida O‘zbekiston Respublikasi Moliya vazirligi huzurida Dav-
lat-xususiy sheriklikni rivojlantirish agentligi (keyingi o‘rinlarda – Agentlik deb yuritiladi) tashkil etilgan. O‘zbeki-
ston Respublikasi Vazirlar Mahkamasining 2018-yil 13-dekabrdagi “O‘zbekiston Respublikasi moliya vazirligi 
huzuridagi davlat-xususiy sheriklikni rivojlantirish agentligi faoliyatini tashkil etish to‘g‘risida”gi 1009-sonli qarori 
bilan uning tashkiliy masalalari belgilab berilgan.

X U L O S A  V A  T A K L I F L A R
Menejmentning har bir funksiyasi boshqaruv jarayonidagi aniq sohada harakatlanadi, ish bajaradi, aniq 

obyekt yoki faoliyat turini boshqarish tizimi-yagona boshqaruv sikllari bilan bog‘langan funksiyalarning umum-
lashgan to‘plamidir. Menejment funksiyalarining tadqiqotlariga jarayonli yondoshishning asl mohiyati shundan 
iborat6.

Menejmentning nazorat funksiyasi boshqaruv siklini xulosalaydi, oxiriga yetkazadi va qolgan barcha funk-
siyalarni samarali amalga oshirishni kafolatlaydi. Nazorat yuzaga kelib chiqadigan muammolarning jiddiy moja-
rolarga aylanib ketmasligini aniqlaydi va hal qiladi. Shuningdek, nazorat funksiyasidan muvaffaqiyatli faoliyatni 
rag‘batlantirish uchun ham foydalanadi. Nazorat jarayoniga olingan natijalarning belgilangan standartlarga nis-
batan katta farqlari kelib chiqqanda to‘g‘rilashlar kiritiladi.

“Агрообразование”. – Москва: КолосС, 2017. – 246 с. 
2. S.S. Gulomov Menejment asoslari. “Sharq” nashriyot-matbaa aksiyadorlik kompaniyasi Bosh tahririyati Toshkent – 

